
ӘЛЕМДІК ТӘЖІРИБЕДЕ ЗЕРТТЕУ УНИВЕРСИТЕТТЕРІНІҢ ҚҰРЫЛУ
ЕРЕКШЕЛІКТЕРІ

Ташкенбаева  Ж.М.

Дәстүрлі университеттер халықтық институттар, фундаменталдық білім
мен тәжірибені беруші орталық ретінде қарастырылады. Қазіргі әлемдік
білімнің интеграциялану қарсаңында әлемдік тәжірибеге сүйене отырып,
елімізде халықаралық деңгейдегі зерттеу университеттерін құру
маңыздылығы артып отыр. Осы орайда әлемдік тәжірибеде зерттеу
университеттерінің құрылу кезеңдері мен даму ерекшеліктерін анықтауды
жөн көрдік.

Ортағасырларда Еуропада жоғары білім беру жүйелерінде бөліну
байқалмады, білім мен ғылымға тең көзқарас болды. Ұлыбританиядағы
Кромвель революциясынан кейін маманданудың негізі қаланды. Германия,
Ресей, Францияда жоғары оқу орындарын құрғанда фундаменталдық
білімдерді, фундаменталдық зерттеулерді қалыптастыруға басым назар
аударылды. Ал англо-саксондық жүйеде басым назар тәжірибелік
зерттеулерге, тәжірибелік білімге жасалынды. ХIХ ғасырдың соңына дейін
Еуропада ғылыми зерттеулермен бірнеше мың адам айналысты. Ғылыми
мамандардың санының артуы зерттеу университеттерінің құрылу кезеңінен
бастап артты. Зерттеу университеттерінде кәсіби өзін-өзі анықтау үрдісінен
бастап ғылымға бас бұрып, зерттеулермен айналыстанын адамдар топтары
қалыптаса бастады.

Зерттеу университетінің құрылуы Германиямен байланысты. 1810 жылы
Берлин қаласында В. Фон Гумбольд атындағы университет ашылды.
Универсиетет қызметі екі ұстанымға негізделді:

- автония, студенттер мен мұғалімдер, ғалымдар қызметінің тәуелсіздігі;
- білім беру мен зерттеулердің бірлігі.
Бұл универсиетте жаңа зерттеулерге қолайлы, шығармашыл және

тәуелсіз орта қалыптасты.
АҚШ-та бұл үрдіс сәл кеш жүре бастады.И.И. Игнатованың пікірінше

ХIХ –ХХ ғасырлардың соңында пайда болған ерекше инновациялық
ұйымдасқан - американдық зерттеу универсиеттері деп есептейді. [1].
Американыдық зерттеу универсиеттері бірнеше даму кезеңдерін өтті.
1850-1860 жылдары АҚШ-та жетекші университеттер (Гарвард, Йель,
Колумбия және т.б.) қатарына ғылыми мектептердің қосылу үрдісі жүрді. Бұл
үрдіс гуманитарлық ғылымдар тұрғысынан қатты сынға алынды. Алайда жаңа
типті жоғары білім беретін университет ретінде ланграннттық универсиеттер
(Iandgrand universities) ретінде құрыла бастады, және осы университеттер
маңынан ғылыми орта қалыптаса бастады. Бірінші дүниежүзілік соғыс



қарсаңында, жедел зерттеу универсиеттерінің дамуы басталды. Каролина,
Джорджия, Флорида штаттарында жаңа зерттеу универсиеттері құрылды.
Соңғы инженерлік жаңалықтар мен білімдер тәжірибе жүзінде кең көлемде
қолданыс тапты. Зерттеулер жаңа бағыт ала бастады. Бұл кезеңде
американдық зерттеу универсиеті германдық тәжірибені қолданды. 1876
жылы Дж. Хопкинс университеті жаратылыстану ғылымдары мен
инжиниринг орталағы болды. ХХ ғ. басында америкада зерттеу
университеттерінің саны 15-ке жетті. Бұл универсиеттерге студенттердің
ғылыми-зерттеу жұмыстарына беслене араласуы тән. Зерттеу
универсиеттерінің негізгі ұстанымдары білімнің диверсикациясы және оларды
зерттеудің барлық кезеңдеріне интеграцияландыру.

Зерттеу университеттерінің құрылу қарсаңының тағы бір ерекшелігі
олардың дамуына жеке бизнестің араласуы. Бұл кезеңге дейін бизнес
өкілдерінде институт көлеміндегі тәжірибелік инновациялық алаңдар
болмады. Зерттеу университеттері ғылыми-техникалық, коммерциялық және
басқада білімдердің даму аймағына айналды. Жаңа технологиялар мен оларды
нарыққа енгізетін фирмалар университеттер қатарына қосыла бастады. Екінші
дүние жүзілік соғысқа дейін университеттер аймақтық қажеттіліктер үшін
ғана қызмет атқарды. Соғыс қарсаңында жағдай өзгеріп, ірі әскери жобаларға
деген қаждеттіліктер артты. Әскери қажеттіліктерге мемлекет үлкен
қаражаттар жұмсап отырды. В.Буштың 17 қараша 1944 жылғы баяндамасында
ғылыми-зерттеулерге басым назар аударып, мемлекеттен үлкен қолдау
көрсетілетіні айтылды. Зерттеу университетінің негізігінде жаңа ғылыми
білімді инновациялық жаңа формада жасау мен коммерциализацияға дейінгі
үрдіс қарастырылды. Бұл идеяны кейінірек Нельсон (1959ж.) және Эрроуда
(1962ж) қолдады. Американдық зерттеу университеттерінің келесі даму кезеңі
1980жылы Бэя-Долла (BDA–1980) Актісімен байланысты болды. Ол
федералдық агенттіктерге  коммерциялық емес шағын компанияларға
(non-profit), университеттерге патенттер беруге мүмкіндік берді. Негізгі
мақсаты университетерді зерттеу нәтижелерін коммерциализациялауға
қызықтыру болды. Бұл идеяны жүзеге асыру тиімді экономикалық әсер етті.
[2]. BDA-ға дейін университеттерге жыл сайын 250 патент беріліп отырса,
2003жылы – 3629 патент берілген. Бұл 1 млрд. долл. Лицензиялық табысқа
алып келді. Сонымен бірге бұл акті университеттерде жаңа зерттеулердің
артуына септігін тигізді.

Қазір АҚШ-ның жетекші 100 зерттеуші университеті федералдық
бюджеттің 95 % -ы білім беру және зерттеу жүргізу мақсаттарына бөлінеді. 50
зерттеу университетінде докторанттардың 60 % дайындалған. Зерттеу
университетерінде мұғалімдер мен студенттер ара қатынасы 1:6, ал басқа
ЖОО-да 1:12. Зерттеу университеттері бизнеспен тығыз қарым-қатынаста.
Массачутес технологиялық институты 300 корпарациямен байланыс орнатқан
(олардың жартысынан көбі елдегі ең ірі корпорациялар). Зерттеу
университеттерінің бизнеспен, әлеуметтік құрылымдарымен байланысуының
маңызды аймағы біліктілікті көтеру және мамандарды қайта даярлау
бағдарламаларын жасау және жүзеге асыру бағдарламалары. Зерттеу
университеттерінің маңынан зерттеу парктері құрылған. Зерттеу



парктерінекіші инновациялық өндіріс орындары, техникалық қызмет
көрсететін ұйымдар кіреді. [3].

Американдық зерттеу университеттерінің  қаржылық ресурстары үлкен.
Техас университетінің жылдық бюджеті 3 млрд. долл., Стенфор және
Манчестер метрополитен университеті – 1 млрд. долл. Зерттеу
университетінің бюджеті әртүрлі қаржы көздерінен құралады. Қаржыландыру
көздерінің көптігі әртүрлі заңды және жеке тұлғаларды серіктестікке
шақыруға мүмкіндің береді. Ресурстық базаларды кеңейту мақсатында
әртүрлі зерттеу университеттері бірігіп ғылыми-зерттеу орталықтары
құрылуда. Мысал ретінде, Кембридж университеті мен Массачутест
технологиялық институты бірігіп ірі ғылыми-зерттеу орталығы құрылды.
Әлемдік деңгейдегі ғылыми-зерттеу орталықтарына трансформациялану
үрдісі Қытай, Сингапурда да байқалуда. Сонымен бірге Ресейде де зерттеу
университеттері мен федералдық университеттер арасынды жүйелілік
байланыс орнаған.

2005жылдың соңында зерттеу университеттерінің халықаралық альянсы
(International Alliance of Research) құрылды. Оның құрамына әлемнің 10
жетекші зерттеу университеті кірді: Австриялық, Кембридж, Оксфорд,
Калифорния, Йель, Пекин, Токио, Копенгаген, Сингапур ұлттық университеті,
Цюрих жоғары техникалық мектебі. Қазіргі кезеңде олар дүние жүзілік
климаттың өзгеруі, халықтың көп жасауы және қартаюы, денсаулық,
глобалды қауіпсіздік, қалалардың тұрақты дамуы тәрізді мәселелер
төңірегінде бірлесіп зерттеулер жүргізеді.

Ресей халықтар достастығы университетінің ұсынысымен 2008 жылы
Халықаралық гуманитарлық серіктестік фондымен «ТМД жүйелі
университеті» жобасы даярланды, оны жүзеге асыруға 8 мемлекеттен 16
жоғары оқу орны қатысады.

Заманауи зерттеу университетттері экономикамен бірге, әлеуметтік
салалар,  дүниежүзілік білім мен ғылымның дамуына әсер етеді.

